ԱՄՓՈՓԱԹԵՐԹ

«Հայաստանի Հանրապետության կառավարության 2020 թվականի հուլիսի 3-ի N 1125-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ դիտողությունների և առաջարկությունների

	Ի կատարումն Ֆինանսատնտեսական նախարարական կոմիտեի 
2022 թվականի հուլիս 12-ի նիստի № ԿԱ/199-2022 
արձանագրության 6-րդ կետ

	202-07-19

	1) Վարչապետի աշխատակազմի ղեկավարի տեղակալ Բագրատ Բադալյանի առաջարկությամբ՝ որոշման նախագծի կարգավորումների մասով հետադարձ ուժ տալու վերաբերյալ կետը կհամաձայնեցվի Վարչապետ Նիկոլ Փաշինյանի հետ և դրա մասին գրավոր հավաստումը պաշտոնապես կներկայացվի Վարչապետի աշխատակազմ, իսկ հակառակ պարագայում նախագծից կհանվի համապատասխան կարգավորումը
2) Վարչապետի աշխատակազմի ֆինանսատնտեսագիտական վարչության պետ Մարի Կարապետյանի առաջարկությամբ որոշման նախագծում կլրամշակվեն 2-րդ և 7-րդ կետերը՝ հաշվի առնելով բովանդակային կրկնությունները. 
3) Պետական եկամուտների կոմիտեի նախագահի տեղակալ Արթուր Մանուկյանի առաջարկությամբ որոշման նախագծի 6-րդ կետում «բուհերից» բառը կփոխարինվի «նախարարությունից» բառով, իսկ հավելվածի 16-րդ կետում՝ «հարկային մարմնից» բառերից հետո կլրացվեն «գանձապետարանի միջոցով» բառերով:
	1. Որոշման նախագծի հետադարձ ուժ տալու վերաբերյալ կետը  հանվել է:

3.Ընդունվել է



 
	1. ՀՀ պետական եկամուտների կոմիտե
	2022-03-16 

	2. 
	N 01/3-3/17594-2022

	1. Առաջարկում ենք նախագծի 1-ին կետում «որոշմամբ հաստատված» բառերը փոխարինել «որոշման 1-ին կետով սահմանված» բառերով։
2. Նախագծի 2-րդ կետով նախատեսված է, որ նույն որոշումը տարածվում է  նաև մինչև նույն որոշման ուժի մեջ մտնելը եկամտային հարկի վերադարձման համար հարկային մարմին դիմում ներկայացրած և ուսումնական տարվա մեջ ներառված  ամիսների համար գումարների ոչ ամբողջական վերադարձ ստացած կամ եկամտային հարկի վերադարձի մասին դիմումը հարկային մարմնի կողմից փաստաթղթերի ներկայացման ժամկետները չպահպանելու հիմքով մերժված ուսանողների վրա, որոնց համար հարկային մարմինը կատարում է նույն որոշումից բխող վերահաշվարկ և գումարների վերադարձ:
Հաշվի առնելով, որ հարկային մարմնի կողմից վերահաշվարկ և գումարների վերադարձ կատարելու վերաբերյալ կանոնակարգումը սահմանում է որոշակի ընթացակարգ, ուստի առաջարկում ենք նախագծի 2-րդ կետից հանել «, որոնց համար հարկային մարմինը կատարում է սույն որոշումից բխող վերահաշվարկ և գումարների վերադարձ» բառերը և նախագծում լրացնել 4-րդ կետ հետևյալ խմբագրությամբ.
«4. Սույն որոշման 3-րդ կետով սահմանված դեպքերում հարկային մարմինը կատարում է վերահաշվարկ և վերադարձման ենթակա եկամտային հարկի գումարների առկայության դեպքում` այդ գումարների վերադարձ:»:
3. Առաջարկում ենք նախագծի 3-րդ կետում «եկամտային հարկի և գումարների» բառերը փոխարինել «վերադարձման ենթակա եկամտային հարկի գումարների» բառերով։
4. Առաջարկում ենք նախագծի 1-ին կետով սահմանվող հավելվածի (այսուհետ՝ հավելված) 5-րդ կետում «Եկամտային հարկի գումարների վերադարձի հաշվարկի համար հաշվետու ժամանակաշրջան է» բառերը փոխարինել «Սույն կարգի իմաստով ուսումնական տարի է» բառերով:
5․ Հավելվածի համախատասխանաբար 6-րդ, 8-րդ, 10-րդ կետերով սահմանվում են ուսանողի կողմից բուհում դիմում ներկայացնելու, բուհի կողմից ՀՀ ԿԳՄՍՆ ուսանողների վերաբերյալ տվյալները ներկայացնելու, ՀՀ ԿԳՄՍՆ-ի կողմից նշված տվյալները հարկային մարմին ներկայացնելու ժամկետներ, իսկ 7-րդ կետով սահմանվում է, որ եթե ուսանողը նույն կարգի 6-րդ կետով սահմանված ժամկետներում բուհում դիմում չի ներկայացրել, ապա կարող է դիմել հաջորդող երկու տարիների ընթացքում նույն կարգի 6-րդ կետով սահմանված ժամկետներում։
Առաջարկում ենք նախագծով հստակեցնել վերոնշյալ ժամկետները, մասնավորապես, վերը բերված կետերում նշված ամսաթվերը որ տարվան են վերաբերում, և որ տարվան հաջորդող երկու տարիների ընթացքում ուսանողը կարող է ներայացնել դիմումը։
6. Առաջարկում ենք հավելվածի 8-րդ կետը լրացնել նոր ենթակետով հետևյալ բովանդակությամբ․
«9. անձը հաստատող փաստաթղթի տեսակը, համարը, տրման ամսաթիվը:»։
7․ Առաջարկում ենք hավելվածի 11-րդ կետում «հարկային մարմնի կողմից սահմանված և գործատուի կողմից հաստատված» բառերը փոխարինել «սույն կարգով սահմանված և գործատուի կողմից հաստատված տեղեկանք՝ համաձայն Ձև N3-ի» բառերով։
8․ Առաջարկում ենք hավելվածը լրացնել նոր կետով՝ նախատեսելով  հավելվածի 13-րդ կետով սահմանված հիմքերով բուհի կամ նախարարության կողմից ուսանողի դիմումը մերժվելու դեպքում մերժման հիմքերի վերաբերյալ ուսանողին ծանուցելու կարգավորումներ։»:
9. Հավելվածի 14-րդ կետի 1-ին ենթակետում «ամբողջությամբ կատարված չեն դիմումը ներկայացնելու պահին» բառերը փոխարինել «բուհի կողմից սույն կարգի 8-րդ կետով սահմանված տեղեկատվությունը հարկային մարմնին տրամադրելու պահին ամբողջությամբ կատարված չեն.» բառերով։
10. Ուսման վարձի փոխհատուցման նպատակով եկամտային հարկի վերադարձման գործընթացում հարկային մարմինն իրեն վերապահված լիազորությունների շրջանակներում կարող է ստուգել աշխատավարձի և դրան հավասարեցված վճարումների մասով հաշվարկված եկամտային հարկը վճարված լինելու, ինչպես նաև ուսումնական տարվա ընթացքում ուսանողի կողմից օրենսգրքի 160-րդ հոդվածով նախատեսված՝ եկամտային հարկը հետ ստանալու հնարավորությունից օգտված չլինելու հանգամանքը։ Հետևաբար՝ առաջարկում ենք հանել նախագծի հավելվածի 14-րդ կետի 2-րդ ենթակետը և նույն բովանդակությամբ նոր ենթակետ ավելացնել հավելվածի 13-րդ կետում՝ օրենսդրությամբ սահմանված՝ ուսանողի կողմից մեկ անգամ նույն կրթական աստիճանում որևէ մասնագիտության գծով ուսման վարձի փոխհատուցման նպատակով եկամտային հարկի գումարների վերադարձման հնարավորությունից օգտված լինելու հանգամանքի ստուգումը վերապահելով Կրթության, գիտության, մշակույթի և սպորտի նախարարությանը։
11. Հաշվի առնելով, որ գործնականում հնարավոր են եկամտային հարկի գումարների ավել վերադարձման դեպքեր (օրինակ՝ գործատուի կողմից եկամտային հարկի և սոցիալական վճարի ամսական հաշվարկի ճշտման արդյունքում եկամտային հարկի գծով պարտավորության նվազում), ուստի առաջարկում ենք որպես մերժման հիմք հավելվածի 14-րդ կետում ավելացնել նոր ենթակետ հետևյալ բովանդակությամբ․
«2) առկա է ուսանողին որևէ հիմքով ավել վերադարձված եկամտային հարկի գումար, որի վերաբերյալ վերջինս ծանուցվել է և այդ գումարը՝ հաջորդ հաշվետու ժամանակահատվածի վերադարձման ենթակա եկամտային հարկի գումարներից Հայաստանի Հանրապետության պետական բյուջե վերադարձնելու վերաբերյալ չի ստացվել ուսանողի համաձայնությունը։»։
Միաժամանակ, առաջարկում ենք հավելվածում ավելացնել նոր կետ հետևյալ բովանդակությամբ․
12. «24․ Ուսանողին որևէ հիմքով ավել վերադարձված գումարների Հայաստանի Հանրապետության պետական բյուջե վերադարձն իրականացվում է հաջորդ հաշվետու ժամանակահատվածի վերադարձման ենթակա եկամտային հարկի գումարներից՝ դրա մասին տվյալ ուսանողին ծանուցելու և նրա համաձայնությունն ստանալու միջոցով, իսկ նշված համաձայնության կամ վերադարձման ենթակա եկամտային հարկի գումարների բացակայության դեպքերում հարկային մարմինն իրականացնում է պարտավորությունների կատարման վերաբերյալ ծանուցում, և տվյալ ուսանողն ավել վերադարձված գումարները ծանուցմամբ նշված ժամկետում վճարում է համապատասխան գանձապետական հաշվին: Ծանուցմամբ նշված ժամկետում չվճարելու դեպքում դրանց գանձումն իրականացվում է օրենքով սահմանված կարգով։»:
13. Առաջարկում ենք հավելվածի 15-րդ կետում «10-րդ կետով նախատեսված ժամկետին» բառը փոխարինել «սույն կարգի 8-րդ կետով սահմանված տեղեկատվությունը ստանալու օրվան» բառերով։
14. Առաջարկում ենք հավելվածի 16-րդ կետը շարադրել հետևյալ խմբագրությամբ․
«16. Եկամտային հարկի վերադարձի մերժման հիմքերի բացակայության դեպքում հարկային մարմնի հարկ վճարողների սպասարկման գործառույթ իրականացնող ստորաբաժանումը սույն կարգի 8-րդ կետով սահմանված տեղեկատվության ստացմանը հաջորդող ութ աշխատանքային օրվա ընթացքում գանձապետարան է ներկայացնում վճարման հանձնարարական:»:
15. Առաջարկում ենք հավելվածի 17-րդ կետը և 18-րդ կետի 6-րդ ենթակետը հանել։
16․ Առաջարկում ենք հավելվածի 18-րդ կետի 3-րդ ենթակետում «հաշվետու» բառը փոխարինել «ուսումնական» բառով։
17. Առաջարկում ենք հավելվածում ավելացնել նոր կետեր՝ հետևյալ բովանդակություններով․
 «20. Հարկային մարմինը՝ գանձապետարանից ուսանողի անվանական տվյալների, բանկի անվանման, բանկային հաշվեհամարի անհամապատասխանությամբ պայմանավորված` եկամտային հարկի գումարները չվերադարձնելու վերաբերյալ տեղեկատվությունը ստանալու դեպքում, այդ մասին մեկ աշխատանքային օրվա ընթացքում ծանուցում է ուսանողին, ճշտված տվյալների և բանկային հաշվեհամարը հիմնավորող փաստաթղթերի լուսապատճենները հարկային մարմնի հարկ վճարողների սպասարկման գործառույթ իրականացնող ստորաբաժանման համապատասխան էլեկտրոնային փոստի հասցեին ուղարկելու նպատակով:
 21. Հարկային մարմնի պահանջով սույն կարգով սահմանված ճշտված տեղեկատվությունը ուսանողի կողմից ներկայացվելուց հետո, հարկային մարմնի սպասարկման գործառույթ իրականացնող աշխատակցի կողմից մեկ աշխատանքային օրվա ընթացքում կազմվում է վճարման հանձնարարական և ներկայացվում գանձապետարան՝ եկամտային հարկի գումարների վերադարձն ապահովելու համար:
22. Անկախ սույն կարգով սահմանված ժամկետներից, որոշման 3-րդ կետով սահմանված դեպքերում ուսանողի կողմից ներկայացված դիմումները և կից փաստաթղթերը ստանալուց հետո, նախարարությունը 10 աշխատանքային օրվա ընթացքում՝ սույն կարգի 8-րդ կետով սահմանված տեղեկատվությունը (համաձայն Ձև N2-ի) ներկայացնում է հարկային մարմին։
23. Հարկային մարմինը, մերժման հիմքերի բացակայության դեպքում, սույն կարգի 22-րդ կետով սահմանված տեղեկատվությունը ստանալու օրվան հաջորդող 8 աշխատանքային օրվա ընթացքում կազմում և գանձապետարան է ներկայացնում վճարման հանձնարարական:»:
18․ Առաջարկում ենք Նախագծի Ձև N1-ով սահմանվող դիմումի մեջ «Հանդիսանալով ՀՀ հարկային օրենսգրքի 160.1 հոդվածով սահմանված արտոնության շահառու՝ եկամտային հարկի գումարների վերադարձման» բառերը փոխարինել «ՀՀ հարկային օրենսգրքի 160.1-ին հոդվածին համապատասխան՝ եկամտային հարկի գումարների վերադարձի իրավունքից օգտվելու» բառերով, ինչպես նաև դիմումի մեջ ավելացնել նոր տող ուսումնական տարվա վերաբերյալ նշում կատարելու նպատակով։
19․ Առաջարկում ենք Ձև N2-ում «Մասնագիտության դասիչը» սյունակից հետո ավելացնել «Կուրս» սյունակը, ինչպես նաև «Բնակության հասցե» բառերը փոխարինել «Բնակության վայրի հասցե» բառերով։
20․ Առաջարկում ենք Ձև N2-ից հետո ավելացնել Ձև N3 հետևյալ բովանդակությամբ։

11. Չի ընդունվել:
Հաշվի առնելով այն հանգամանքը, որ 2020-2021 ուսումնական տարում հետվերադարձի ենթակա եկամտային հարկի գումարների վերաբերյալ դիմումները դիմողների կողմից անմիջապես ներկայացվել ՀՀ ՊԵԿ և ՀՀ ԿԳՄՍՆ-ն չունի արդեն մեկ անգամ ծրագրից օգտված անձանց վերաբերյալ տեղեկատվությունը, ինչպես նաև այն հանգամանքը, որ դիմումները կարող են մերժվել նաև ՀՀ ՊԵԿ-ի կողմից՝ նպատակահարմար չէ եկամտային հարկի գումարների վերադարձման հնարավորությունից օգտված լինելու հանգամանքի ստուգումը վերապահելով Կրթության, գիտության, մշակույթի և սպորտի նախարարությանը: 

21. Ընդունվել է


	2.ՀՀ ֆինանսների նախարարություն
	2022-03-29

	3. 
	N 01/2-3/4257-2022

	Նախագծի 1-ին կետով վերախմբագրվող հավելվածի (այսուհետ՝ Հավելված) 5-րդ կետի համաձայն՝ եկամտային հարկի գումարների վերադարձի հաշվարկի համար հաշվետու ժամանակաշրջան է համարվում բուհի ուսումնական պլանով սահմանված ուսումնական տարին, որը ներառում է նաև «Բարձրագույն և հետբուհական մասնագիտական կրթության մասին» ՀՀ օրենքի 17-րդ հոդվածի 3-րդ մասի 11-րդ կետով նախատեսված արձակուրդը:
Հայտնում ենք, որ հավելվածի այլ կետերում նույնպես կարգավորվում են ուսումնական տարվա հետ կապված հարաբերություններ, մասնավորապես, Հավելվածի 3-րդ և 4-րդ կետերով: Այս առումով, հնարավոր տարընկալումներից խուսափելու նպատակով՝ առաջարկում ենք Հավելվածի 5-րդ կետով սահմանվող կարգավորումը նախատեսել որպես Հավելվածի 3-րդ կետ և սահմանել, որ Հավելվածով նախատեսված կարգավորումների իմաստով ուսումնական տարին ներառում է նաև «Բարձրագույն և հետբուհական մասնագիտական կրթության մասին» ՀՀ օրենքի 17-րդ հոդվածի 3-րդ մասի 11-րդ կետով նախատեսված արձակուրդը:
	Ընդունվել է

	3.ՀՀ արդարադատության նախարարություն
	2022-05-26

	
	N /27.3/22934-2022

	1. Նախագծի 3-րդ կետով սահմանվում է հետևյալը.
«Սույն որոշման 2-րդ կետում նշված ուսանողները վերադարձման ենթակա եկամտային հարկի գումարների վերահաշվարկ և վերադարձ կատարելու համար սույն որշումն ուժի մեջ մտնելուց հետո դիմում են ներկայացնում ՀՀ կրթության, գիտության, մշակույթի և սպորտի նախարարություն՝ տրամադրելով սույն որոշմամբ հաստատված կարգի 8-րդ կետով սահմանված տեղեկատվությունը:»
Այս առումով, անհրաժեշտ է հստակեցնել, թե դիմումներն ինչ ժամկետում պետք է ներկայացվեն ՀՀ կրթության, գիտության, մշակույթի և սպորտի նախարարություն:
2.  Նախագծով հաստատվող հավելվածի (այսուհետ՝ Հավելված) 2-րդ կետով սահմանվում է.
«Սույն կարգի գործողությունը տարածվում է Հայաստանի Հանրապետության կառավարության 2020 թվականի հունիսի 18-ի N 1035-Ն որոշմամբ հաստատված մասնագիտություններով Հայաստանի Հանրապետության կրթության, գիտության, մշակույթի և սպորտի նախարարության (այսուհետ՝ նախարարություն) կայքում զետեղված ՀՀ-ում հավատարմագրված բարձրագույն ուսումնական և կլինիկական օրդինատուրայի կրթական ծրագիր իրականացնող հաստատությունների (այսուհետ՝ բուհ) ցանկում ներառված առկա ուսուցմամբ մագիստրատուրայում, ասպիրանտուրայում և կլինիկական օրդինատուրայում սովորող՝ վարձու աշխատող հանդիսացող Հայաստանի Հանրապետության քաղաքացիների (այսուհետ՝ ուսանող) վրա:»
Այս առումով, անհրաժեշտ է հստակեցնել, թե արդյոք որևէ իրավական ակտով նախատեսված է ՀՀ-ում հավատարմագրված բարձրագույն ուսումնական և կլինիկական օրդինատուրայի կրթական ծրագիր իրականացնող հաստատությունների ամբողջական ցանկ սահմանելու պարտականություն՝ նկատի ունենալով, որ նախարարության կայքում հրապարակված ցանկը ևս կարող է թերի լինել, որը կարող է հանգեցնել ՀՀ հարկային օրենսգրքի 159-րդ հոդվածի 3.1-ին մասի և 160.1-րդ հոդվածի համեմատ ավելի սահմանափակ իրավիճակի, քանի որ նշված նորմերից բխում է, որ եկամտային հարկի վերադարձի հնարավորությունը սահմանված է Հայաստանի Հանրապետությունում հավատարմագրված բոլոր բուհերի համար: 
3. Հավելվածի 7-րդ կետով սահմանվում է, որ եթե ուսանողը սույն կարգի 6-րդ կետով սահմանված ժամկետներում բուհում դիմում չի ներկայացրել, ապա կարող է դիմել հաջորդ կուրս փոխադրվելու կամ ուսումնական հաստատությունն ավարտելու տարվան հաջորդող երկու տարիների ընթացքում սույն կարգի 6-րդ կետով սահմանված ժամկետներում:
Այս առումով, հարկ է հստակեցնել, թե արդյոք սահմանված կարգով ավելի ուշ դիմելու դեպքում հարկային մարմինը պետք է ստուգի ուսումնական տարվա ավարտից հետո դիմում ներկայացնելու դեպքում հարկային գործակալի կամ անձի կողմից եռամսյա կտրվածքով հարկային պարտավորությունների պատշաճ կատարված լինելը, թե դիմումը ներկայացնելուց առաջ եռամսյա կտրվածքով հարկային գործակալի կամ անձի  կողմից հարկային պարտավորությունների պատշաճ կատարումը:
Նման պարագայում կարող է առաջանալ այնպիսի իրավիճակ, որ աշխատող ուսանողը իր ուսումնառության և միաժամանակ աշխատելու ժամանակահատվածում պատշաճ կատարի հարկային պարտավորությունները, սակայն դիմումը ներկայացնի ավելի ուշ և դիմումի ներկայացման պահին նույն պարտավորությունների կատարման թերություններ առկա լինեն, ինչի հետևանքով անձը կզրկվի եկամտային հարկի վերադարձի իրավունքից, թեև բուն հարաբերությունների ժամանակաշրջանում՝ աշխատելու և սովորելու ժամանակահատվածում, ինչով պայմանավորված հենց այդ ժամանակահատվածի համար էլ նրան անհրաժեշտ է եղել ուսման վարձի փոխհատուցումը, նա իր պարտականությունները պատշաճ կատարել է:
4. Հավելվածի 8-րդ կետով սահմանվում է, որ  բուհերը մինչև տվյալ տարվա սեպտեմբերի 30-ը կամ մարտի 30-ը նախարարություն են ներկայացնում սույն կարգի 6-րդ կետով սահմանված ուսանողների վերաբերյալ տվյալները (համաձայն Ձև N2-ի), սակայն Նախագծում բացակայում է Ձև 2-ը, ուստի այս մասով Նախագիծն ունի խմբագրման կարիք:
Սույն դիտողությունը վերաբերում է նաև Հավելվածի 21-րդ կետին:
5. Բացի այդ, պարզ չէ բուհի կողմից իր պարտավորության չկատարման դեպքում բուհի համար վրա հասնող իրավական հետևանքները, ուստի այս մասով Նախագիծն ունի խմբագրման կարիք:
6. Հավելվածի 8-րդ կետի 2-րդ ենթակետում «ամսաթիվը» բառից հետո անհրաժեշտ է լրացնել ստորակետ կետադրական նշանը:
Սույն դիտողությունը վերաբերում է նաև Նախագծի համանման կարգավորումներին:
7. Հավելվածի 9-րդ կետով սահմանվում է, որ բուհի ռեկտորը պատասխանատվություն է կրում սույն կարգի 8-րդ կետով ներկայացված տեղեկատվության հավաստիության համար:
Այս առումով, հասկանալի չէ, թե ինչ պատասխանատվության մասին է խոսքը, միևնույն ժամանակ, բուհի պատասխանատվության դիտարկման լույսի ներքո միանշանակ չէ, թե արդյոք բուհի ռեկտորը կարող է ենթակա լինել պատասխանատվության, թե ոչ: Նման կարգավորումը, իր հերթին, չի բխում իրավական որոշակիության սկզբունքից:
8. Հավելվածի 11-րդ կետում նշված «և (կամ)» բառը առաջարկում ենք փոխարինել «և» կամ «կամ» բառով՝ հիմք ընդունելով «Նորմատիվ իրավական ակտերի մասին» օրենքի 16-րդ հոդվածի 5-րդ մասը, համաձայն որի՝  եթե նորմատիվ իրավական ակտում նշված նորմի կիրառումը պայմանավորված է ստորակետերով կամ «և» կամ «ու», ինչպես նաև «կամ» շաղկապով բաժանված պայմաններով, ապա ստորակետերով կամ «և» կամ «ու» շաղկապներով բաժանված պայմանների մասով այդ նորմի կիրառման համար անհրաժեշտ է բոլոր պայմանների առկայությունը, իսկ «կամ» շաղկապով բաժանված պայմանների մասով բավական է թվարկված պայմաններից առնվազն մեկի առկայությունը:
9. Նախագծի 13-րդ կետով սահմանվում է եկամտային հարկի վերադարձի մասին դիմումը մերժելու հիմքերը:
Այս առումով, առաջարկում ենք Նախագծում սահմանել նաև ուսանողի կողմից դիմումը թերի ներկայացվելու ընթացակարգի վերաբերյալ դրույթներ:
10. Անհրաժեշտ է լրացուցիչ հիմնավորել և պարզաբանել Հավելվածի 14-րդ կետի 1-ին և 4-րդ ենթակետերով մերժման հիմքերի նախատեսումը:





11.  Անհրաժեշտ է Հավելվածի 14-րդ կետում «մարմին» բառը փոխարինել «մարմնի» բառով, իսկ «10-րդ» բառը փոխարինել «8-րդ» բառով՝ հաշվի առնելով այն, որ տվյալները սահմանված են Հավելվածի 8-րդ կետով:
12. Անհրաժեշտ է Հավելվածի 14-րդ կետի 1-ին ենթակետում վերջակետ կետադրական նշանը փոխարինել միջակետ կետադրական նշանով:
13. Անհրաժեշտ է Հավելվածի 18-րդ կետում «սովորողի» բառը փոխարինել «ուսանողի» բառով:
Սույն դիտողությունը վերաբերում է նաև Հավելվածի համանման կարգավորումներին:






14. Հավելվածի 20-րդ կետով սահմանվում է, որ հարկային մարմնի պահանջով սույն կարգով սահմանված ճշտված տեղեկատվությունը ուսանողի կողմից ներկայացվելուց հետո, հարկային մարմնի սպասարկման գործառույթ իրականացնող աշխատակցի կողմից մեկ աշխատանքային օրվա ընթացքում կազմվում է վճարման հանձնարարական և ներկայացվում գանձապետարան՝ եկամտային հարկի գումարների վերադարձն ապահովելու համար:
Այս առումով, առաջարկում ենք սահմանել նաև ուսանողի կողմից լրացուցիչ տվյալները ներկայացնելու համար ժամկետ:
15. Հավելվածի 21-րդ կետով նախատեսվում է, որ անկախ սույն կարգով սահմանված ժամկետներից, որոշման 3-րդ կետով սահմանված դեպքերում ուսանողի կողմից ներկայացված դիմումները և կից փաստաթղթերը ստանալուց հետո, նախարարությունը 10 աշխատանքային օրվա ընթացքում՝ սույն կարգի 8-րդ կետով սահմանված տեղեկատվությունը (համաձայն Ձև N2-ի) ներկայացնում է հարկային մարմին։
Հաշվի առնելով այն, որ Նախագծով սահմանված չէ «այսուհետ՝ որոշում» արտահայտությունը, տարընկալումների տեղիք կարող է տալ, թե որ որոշման մասին է խոսքը, ուստի այս մասով Նախագիծն ունի խմբագրման կարիք:
16. Հավելվածի 22-րդ կետով սահմանվում է, որ հարկային մարմինը, մերժման հիմքերի բացակայության դեպքում, սույն կարգի 21-րդ կետով սահմանված տեղեկատվությունը ստանալու օրվան հաջորդող 8 աշխատանքային օրվա ընթացքում կազմում և գանձապետարան է ներկայացնում վճարման հանձնարարական:
Տարընկալումներից և շփոթից խուսափելու նպատակով առաջարկում ենք հստակեցնել, որ խոսքը Հավելվածի 21-րդ կետով նախատեսված դեպքում դիմում ներկայացնելիս մերժման մասին է:
17. Հավելվածի Ձև 1-ում «որոշման 8-րդ» բառերն անհրաժեշտ է փոխարինել «որոշմամբ հաստատված հավելվածի 8-րդ կետով» բառերով:
18. Անհրաժեշտ է Հավելվածի Ձև 1-ի 1-ին կետում «անձնագիր կամ նույնականացման քարտ» բառերը փոխարինել «անձը հաստատող փաստաթուղթ» բառերով՝ հիմք ընդունելով Հավելվածի 8-րդ կետի 2-րդ ենթակետի դրույթները:
19. Անհրաժեշտ է Հավելվածի Ձև 1-ում սահմանել նաև ուսանողի կրթական աստիճանի, ուսումնական տարվա, ուսանողի կողմից տվյալ ուսումնական տարվա համար փաստացի վճարված ուսման վարձի չափի վերաբերյալ տվյալներ՝ հաշվի առնելով Հավելվածի 8-րդ կետի 5-րդ, 6-րդ և 7-րդ ենթակետերի դրույթները:
20. Հավելվածի Ձև 3-ում անհրաժեշտ է «ամսի(ներ)» բառը սահմանել կա՛մ եզակի, կա՛մ հոգնակի թվով՝ հիմք ընդունելով «Նորմատիվ իրավական ակտերի մասին» օրենքի 16-րդ հոդվածի 8-րդ մասը, որի համաձայն՝ եթե նորմատիվ իրավական ակտում բառը նշված է եզակի թվով, ապա դա տարածվում է նաև այդ բառի հոգնակիի վրա և ընդհակառակը, եթե տվյալ իրավական ակտով այլ բան նախատեսված չէ, կամ ուղղակի այլ բան չի բխում այդ իրավական ակտի բովանդակությունից:
21. Առաջարկում ենք Հավելվածի Ձև 3-ում «բնակության վայրը» բառերը փոխարինել «բնակության վայրի հասցեն» բառերով:
	1. Ընդունվել է







2. Չի ընդունվել.
Իրավական որևէ ակտով սահմանված չէ ՀՀ-ում հավատարմագրված բարձրագույն ուսումնական հաստատությունների ցանկը ՀՀ կրթության, գիտության, մշակույթի և սպորտի նախարարության հրապարակելու պարտականությունը, սակայն նախարարությունը պարբերաբար թարմացնում է ցանկը՝ հաշվի առնելով անհրաժեշտությունը:











3. Չի ընդունվել.
Կարգավորվում է 15-րդ կետի 1-ին ենթակետով





























4. Հավելված Ձև N2-ը ներկայացված է excel ֆորմատով և կցված է առանձին






5. 



6. Ընդունվել է




7. Ընդունվել է 











8. «և (կամ)» ձևակերպումը բխում է ՀՀ հարկային օրենսգրքի 156-րդ հոդվածի 3-րդ մասում ներկայացված ձևակերպումից







9. Չի ընդունվել. 
Դիմումները ընդունվում են միայն լիարժեք փաթեթի ներկայացման դեպքում


10.  Հաշվի առնելով, որ ուսանողին վերադարձվում է որպես վարձու աշխատող հանդիսացող ֆիզիկական անձի աշխատավարձից և դրան հավասարեցված վճարումների մասով հաշվարկված եկամտային հարկը, հետևաբար, անհրաժեշտ է, որ գործատուի կողմից վճարված լինի վերոհիշյալ հարկի գումարը ամբողջությամբ:
11. Ընդունվել է



12. Ընդունվել է


13. Չի ընդունվել
«Բարձրագույն և հետբուհական մասնագիտական կրթության մասին» ՀՀ օրենքի 3-րդ հոդվածի 5-րդ կետի համաձայն՝ ուսանողը համապատասխան բարձրագույն ուսումնական հաստատություն սահմանված կարգով ընդունված և բարձրագույն մասնագիտական կրթության կրթական որևէ ծրագրով ուսումնառու անձն է, հետևաբար, ասպիրանտուրայում և օրդինատուրայում ուսումնառող անձինք համարվում են սովորողներ

14. Ժամկետները կսահմանվեն հարկային մարմնի կողմից սովորողին ներկայացված ճշտված տեղեկատվություն ներկայացնելու վերաբերյալ փաստաթղթով






15. Ընդունվել է











16. Ընդունվել է











17. Ընդունվել է


18. Ընդունվել է



19. Չի ընդունվել.
8-րդ կետով ներկայացված տեղեկատվությունը ներառված է հավելվածի Ձև N2-ում

20. Ընդունվել է










21. Ընդունվել է




